
sordide albidus, demum luteus, ac postremo griseus fit. Corpuscula cymbiformia
vel ovula in fronte et a tergo conspecta elliptica, a lateribus obiter reniformia sunt,
parte, quae postea ut antica sese manifestabit constanter crassiore. E duobus ve-
lamentis et contento sunt composita. Hoc sive vitellus colorem habet albo-lutenm ,
et granulis minimis usque ad magnitudinem 0,001 ac guttulis oleosis constat,
Membrana vitellina ob magnam tenuitatem tum praecipue visui se praebet, quum
endosmosi paululum aquae in ovum penetrat. In ovis embryones iam continentibus
rarius eam offendi. Membrana ovi externa sive Chorion pellucida est et laevis, tenuis
sed firma. Ovula solitaria vel duplici serie in tubo mucoso sita plerumque convexas
sibi convertunt facies. FEorum longitudo est 0,1 — 0,15, latitudo faciem inter et
dorsum 0,037, inter latera 0,046 — 0,049"". Vesiculam et maculam germinativam
postquam parta erant, numquam in iis reperi, in ovulis ovario inclusis contra semper
aderant. Membrana externa in utero induuntur ovula, et dum seriatim vaginam
transeunt, muco copioso circumdantur, qui simulatque aquam tetigit, paululum du-
rescit, el tubulum illum singularem constituit. :

§. 3.

Disseptionem illam vitelli, Zoophytis, Molluscis, Entozois propriam in Chironomi
et aliorum insectorum ovis frusira quaesi'vi, fieri tamen posset, ul nunquam prima
evolutionis stadia scrutatus essem, quum feminam in partu ipso deprehendere mihi
non licuisset. At alii quoque in articulatis vitelli disseptionem qualemcunque nun-
quam viderunt, sic Herold in Insectis et Arachnidis, Rathke, animalium evolutionis
serutator felicissimus in Crustaceis permultis. ~ Altamen in Crangonis maculosi et
Palaemonis adspersi!) vitello aliquid disseptioni simile offendit. Filippi %) quoque se
eam in Clepsines ovis observasse affirmat. Rem tamen non extra omne dubium
posuisse mihi videtur, quum disseptionem ita incipere dicat, ut vitellus in sex lobulos
septimum medium circumdantes - sese dividat3). Ego in Chironomo quoque rarius
vitellum in globulos subrotundos el variae magnitudinis partitum inveni, sed rem

iy Zur Morphelogie oder Reiseberichte aus Taurien, p. 82.
2, Lettere del dottore de Filippi al dottore Rusconi sopra l'anatomia e lo sviluppo delle clep-

sine. Pavia 1839,
3 L e p. 21 5qQ.

cernitur, et plerumque nonnisi, cum formatus est, animadvertitur, tamen in an-
tica parte primum nasci mihi visus est. Ventriculi originem accuratius observayi.
Vitelli, qui hucusque, si eum, qui capite includitur, excipiam, quo ad colorem et
densitatem immutatus manserat, in toto tractu parti primitivae annexo lacinia satis
angusta pellucidior et clarior fit eodem tempore, quo adhuc articuli tres vel quatuor
in_parte dorsali iacent. Tum paullo ante corpus ommino porrectum huius laciniae
pars vitello opaco proxima clara prorsus et pellucida fit, quae taenia nihil aliud est,
quam ventriculi paries abdominalis. Reliqua lacinia usque ad perfectam embryonis
evolutionem persistit, et haud dubie trachearum parti et glandulis urinalibus formandis
inservit. Capitis membris, ex quo orta sunt, haec evenit mutatio. Labrum idem
fere perstitit, labium contra angustius et paulo longius factum est. Pari modo an-
tennae et eminentiae maxillares proceriores, hae labium superant, illac mandibulas
prope aequant. Istae longiores quoque et anteriora versus leniter constrictae depre-
henduntur, ita ut tamquam e duabus partibus, maiore et minore, compositae appareant,
— Nune quoque pedum anteriorum prima vestigia cernuntur. Nascuniur enim e
partis primitivae articulo secundo uti eminentiae latiusculae, a lateribus conspectae
salis anguslae,

§. 10.

Una cum partis primitivae extensione vitellus in dorso quoque ad superficiem
emersit, ita ut illa plane porrecta a capitis tergo usque ad ulimum articulum denuo
nudus iaceat. Embryo nunc similis est navi ad puppim solum constratae, vitellus
mercibus parti apertae imposilis, quum capite excepto dorsum nondum formatum
sit, corporis latera tamen adsint. Quae post parlis primilivae perfectam extensionem
sequuniur mutationes hae sunt.

Embryonis parietes magis magisque formantur, ita ut non solum latera abdomini,
sed etiam dorso adiacentia cerni possinl. Nunc quoque demum ventriculi latera
medio in vitello apparent, quae quamvis haud dubie paulo prius una cum corporis
parietibus nascantur, maiore vitelli copia abscondita erant. Cernunlur etiam intestina
tenuia et rectum canaliculum brevem referentia. Anus in medio inter dorsum et
abdomen inter eminentias duas maiores ex ultimi articuli abdomine et duas minores
ex eius parte dorsali ortas situs est. Hae canaliculi respirationi inservientes, illae
propedes ultimi fiunt. — In parle embryonis anleriore haec sunt mutata. Membra

formandis inserviat. Dorsum inter et ventriculum mox omnino evanescit, ad latera
corporis dorsalia autem longius persistit, primum taeniarum duarum formam imitans,
denique in acervulos viginti duos discretius iuxta ventriculum et intestinum annulum
secundum ad duodecimum implens. Lacinia simul supra memorata fere omnino
clara et inconspicua facta est.

§. 12.

Vitellus in ceteris articulatis quo ad evolutionem hactenus cognitis non easdem
ad intestina gignenda agit partes, atque in Chironomo. In illis post parlis primitivae
formationem membrana propria, stralum mucosum (Schleimblatt) dicta involvitur,
quod in Phyllopodis (Apus), Lophyropodis (Daphnia, Cyclops, Lynceus), Parasitis
(Lernacopoda, Dichelestium), Dipteris (Musca) et Orthopteris (Blatta)1) ipsa intes-
tina fit, in Annulatis (Hirudo, Clepsine) et Arachnidis (Scorpio) intestina et pluribus
locis sese constringens eorum appendices format. In Isopodis (Idothea, lanira,
Oniscus, Asellus) et Amphipodis [ Amphithoe, Gammarus, Hyale, Amathia) stratum
mucosum in tractum inlestinalem et iecora (corpora adiposa dicta) ex eo enascentibus
transit, in Decapodis denique in intestina omnia, saccum vitellinam proprium postremo
evanescentem atque et in hepar commutatur. In Chironomo contra vitellus nulla
membrana propria, plus minusve intestinis formandis inserviente cingitur, sed partim
ipse ad stratum serosum fabricandum consumitur, partim ventricalum atque haud
dubie oesophagum cum recto et infestino tenui in medio suo gignit, partim in cor-
poris cavo et stomacho, usquedum embryo erumpat, inclusum manet. Res quogque
illa memoratu digna, quemadmodum ventriculi paries abdominalis primum, latera
denique, postremo dorsum nascatur, in aliis articulatis nondum est observata, solo
Astaco fluviatili excepto, cuius stomachum Rathke pari modo e semicanali in canalem

mutari vidit.

§. 13.

Reliquum est, ut quam formam partes exteriores ultimo vita embryonalis stadio
sumpserint, exponam. Antennarum apices, mandibularum uncinos longiores el
angustiores, labrum immutatum, labii vero apicem acutiorem inveni. Ex eminenlia

1)  Rathke, Meckel's Archiv, Bd. 6. p. 375 sqq.

tegmentis continuatur, haec iam ab initio in tumores undecim arcte sibi vicinos scissa
est, qui in annulo secundo ad duodecimum usque situm habent. Abdominales dorsa-
libus multo sunt crassiores, a latere inspecti primi rotundam, ceteri ellipticam, a
facie hi rotundam, illi transverse ellipticam habent formam. Dorsales a facie ovato-
rotundi, a latere elliptici reperiuntar. Tumores isti omnes in musculos abdominis
ac dorsi longitudinales mutantur, uti e larvarum natu maiorum perscrutatione comperi.
— Mandibularum denticuli et pedum uncinuli formati sunt. — Tractus intestinalis
ex oesophago, proventriculo admodum brevi, ventriculo longo, medio saepe leniter
constricto et ilio a recto nondum separato constat. Cellularum acervus, e quo
glandulae formantur salivales, longius usque in tertium annulum sese extendit ; ductum
excretorium non vidi. Vasa urinifera sunt canaliculi quatuor admodum graciles
membranis tenuissimis, qui in ilium, ubi ventriculo proximum est, ostia habent
quae de eorum genesi comperi haec sunt. E larvarum recens natorum corpore
deprompta fines eorum e simplici cellularum serie compositi conspiciuntur, quarum
unaquaeque 0,002 ““ lata nucleum continet distinetissimum; si paulo ulterius progre-
deris, cellularum membranae, ubi sibi adiacent, minus distincte cernuntur, nuclei
tamen adsunt; postremo intergerinorum ac nucleorum vesligia tantum in canaliculo
animadvertuntur. Inde vasa urinifera non ex intestino enasei in Chironomo quem-
admodum Decapodorum, Isopodorum et Amphipodorum hepar, sed sui iuris oriri
patet, uti cellularum series, quarum membranae sibi appositae postea solvuntur sic-
que canaliculum formant. Vas dorsale nunc optime conspicitur ul canalis pellucidus
in annuli tertii usque ad undecimi dorsum situs. Nonnumquam et (rachearum trunci
duo in conspectum veniunt. Vitelli, quod superest, partim ventriculum implet,
partim in acervulos discretus in abdomine secundum intestinorum tractum corpori
adiposi similis locum tenet; in larvis natu maioribus eius ne ullum quidem vestigium
reperi. Systemalis nervorum in embryone alque in larva nunc exclusa el originem
et situm frustra quaesivi. In larvis maioribus contra haud difficulter eruere potui,
gangliorum ahdominalium catenam inter musculos abdominis longitudinales et cutem

tenere locum.
II. Chironomus ?
§. 16.

Alterius speciei, cuius nomen me fugit, evolutionem illi Chironomi tricincti

sive quod cum recto communicent (Aves, Amphibia] sive ante anum (mammalia)
sive pone eum [DPisces permulli] appareant. Glandulae ipsae, testes el ovaria vel
post intestinum iacent (Aves, Amphibia, Pisces}, vel quamvis ante id sita sint
(Mammalia) prima genesi inter stralum serosum el mucosum nascuntur. Articulatorum
igitur et vertebratorum glandulae genitales in eo congruere videntur, ul inter partem
primilivam et intestina originem ducant, ibidemque in inferioribus classibus per totam
maneant vilam, in superioribus anteriora versus pergant. Magnopere conlra ductuum
exeretoriornm situ differunt, quum hi in articulatis inferioribus partem primitivam
perforent, in Inseclis candae apicem (eneant, in verlebratis in parte vilellina appa-
reant. — Cor denique in articulatis et verlebratis in parte vitellina positum est in
medio, inter stralum serosum ac mucosum. Formam canalis recti longiusculi, qua
n illis per tolam vitam praeditum est, hi primo genescos sladio referunt.

§. 37.

Quae igitur hactenus de evolutione el partium situ el forma retulimns, omnia
fere congruunt, si articulatorum et vertebratorum partes primitivas idem significare
volumus, vel illorum abdomen sic dictam horum dorse respondere ponimus. Attamen
superest res sane diflicillima ad amborum membra comparanda et recte interpretanda.
Qui priores sententiam illam iam emiserunt, Rathke, von Baer, Burdach, Treviranus,
ultra progredi non ausi sunt, vel ut Geoffroy et alter ille Gallus faustum non habuere
successum. Evolutionis historia oplima hactenus organorum in consensu et discrimine
indicando mihi fuit arbitra; eius auxilio in posterum quogque inceptum ad prosperum
finem perducere conabor.

§. 38.

Consideremus primum articulatorum membra terram spectantia. Parte primiliva
formata omnium partium prima oriuntur. Enascuntur ex eius lateribus ut eminentiae
parvulae , vix discretae, sibi adversae, quae antice primum, postremo in cauda
apparent; posthac longiores factae et varia inductae forma in pedes veros ac spurios,
maxillas, mandibulas, antennas, oculorum pedunculos cet, mutantur, rarius inter se
coalescunt ut larvarum quarundam pedes spurii (Simulia) et Parasitorum membra
(Brachiella, Achtheres, Tracheliastes). Haec ex Herold de Arancis!), Rathke de

'} De Aranearum generatione.

